
Әңгіме жазудың төресі- Төлен Әбдік
«Кітап, кітапхана мәңгілік парасаттың ең киелі ғимараты»,- деген  Ә.Кекілбаевтың нақыл

сөзінің дәлеліндей Талдыбұлақ ауылдық  кітапханасында Т.Әбдіктің шығармаларын
оқырмандарға кеңінен насихаттау  мақсатында түрлі шаралар ұйымдастырылды. Кітап-
ханашы А.Асанбаева  жазушының өміріне кеңінен тоқталып, көрмеге қойылған
шығармаларына  тоқталды. 

Т.Әбдік 1942 жылы 4 қыркүйекте Қостанай облысы, Жангелді  ауылы «Еңбек» ауылында
дүниеге келген. Жазушы өзінің білімін   шыңдау мақсатында Әл Фараби атындағы Ұлттық
Университетті бітіреді. 

Төлен атамыз жайлы  кеңінен баяндап, ол кісінің «Жалын», «Қазақ әдебиеті», «Ұлан»
айтулы баспаларында еңбек еткендігін айтып, оқырмандарға тың мағлұмат берді. Сонымен
қатар, айтылған мағлұматтар арасынан жазушының домбырада күй орындаудың шебері,
еркін күрестен спорт шебері болғандығы оқырмандарды таңғалдырды. Оқырмандар ара-
сында «Ақшоқыда қыс қатты», «Біз үшеуе дік» шығармалары аясында викториналық
сұрақтар қойылып, талданса, «Күзгі жапырақтар», «Өліара» шығармалары бойынша ке-
йіпкерлер монологы оқылды және «Айтылмаған ақиқат», «Ақиқат» шығармалары негі-
зінде буктрейлер, буккросинг кітапханашы Арай Қобыландының  ұйымдастыруымен
жүргізілді. Оқырмандар жүрегінен орын алған іс-шаралар алдағы уақытта да өз жалғасын
таппақ. Кітап рухани қазына екенін  еш  естен  шығармайық!

А.Е.Асанбаева,
Талдыбұлақ ауылдық кітапханасының  кітапханашысы

Кітап -зерде құралы, кітапхана тұрағы
С.Сейфуллин ауылдық

үлгілі кітапханасы ашық
аспан аясында "Кітап-
зерде құралы, кітапхана
тұрағы" атты акция
ұйымдастырды. Кітап -
рухани баға жетпес
қазына. Атадан қалған
ұлы мұра - асыл қазына,
көненің көзі, ескінің сөзі,
атаның өсиеті, ананың
мейірі, күннің нұры,
білімнің қайнары- осы кі-
тапта.

Акция барысында бала-
ларды қызықтыру үшін   әртүрлі ертегі кейіпкерлерінің суреттерімен безендіріп, суретті
кітапшалардан көрме ұйымдастырылды. Акцияны ұйымдастыру барысында балалардың
ой өрістерін кеңейтіп, кітапханаға оның ішінде кітапқа деген қызығушылықтарын арттыру
біздің басты міндетіміз.  

М.Искакова,  
С.Сейфуллин ауылдық үлгілі кітапханасының кітапханашысы

Кітап арқылы ашылған сырлы әлем
Байғұл ауылдық кітапханасында «Кітап арқылы ашылған сырлы әлем» атты акция

ұйымдастырылды. Кітап – адамзат баласының сан ғасырлық ақыл-ойының, оқу арқылы
жетілуінің, кемелденуінің арқасында қол жеткен қазынамыз. Акция барысында жас
оқырмандарымызға білімнің кітап арқылы берілетінін,  кітаптың адам өміріндегі маңызы,
ғылым мен білімнің пайдасы жайлы  түсіндірме жұмысы жүргізілді. Шараның қызықты
өтуі үшін қызықты мәліметтермен, шарлар, әр түрлі суретті кітапшалармен, безендіріліп,
қызықты ойындар ұйымдастырылды. «Кітап - алтын қазына» демекші кітапты қадірлейік,
серігімізге айналдырайық.

Жүкен Жанат, 
Байғұл ауылдық кітапхана кітапханашысы 

Кітапхана оқырмандарымен көркем 
Қазағымыздың кілең

к л а с с и к
ж а з у ш ы л а р ы н ы ң
туындыларын басып
шығарып, оны ізгі
оқырман қауымға
ұсынып отырған
Қасым кітап кітапха-
насы Aрман Әлменбет,
Ерлан Әшім сынды бір
топ қазаққа жанашыр
азаматтардың бастауы-
мен, демеуімен
Қарағанды қаласының
төрінен ашылып, елі-
мізге осындай игі
тарту жасаған еді. Енді

міне біздің де ауылымыздың тұрғыны, мектебіміздің кешегі түлегі, кәзіргі кездегі жеке
кәсіпкер, сол Қасым  кітап кітапханасының тұрақты оқырманы болып жүрген
Дінмұхаммед Төлеуовтың ұсынысын қолдап, біздің ауылдағы Қараағаш үлгілі
кітапханасының  бұрышынан  Қасым  кітап кітапханасының бір бұрышын ашып беруге
зор демеуін тигізіп отыр.

Бағымыз жанып, еліміз тәуелсіздік алғалы бері қазақ тілінде талай кітап басылып
шықты. Өз тілімізбен өз жазушыларымыздың төл туындыларын оқып, қолжетімді
бағаларда еліміздің әр аймағында сатылымға шығарып жатқан осы Қасым  кітап
баспасының өнімдері енді біздің де ауылда болғанына  қуанудамыз. Ауыл жастары мен
тұрғындары да оқысын, көрсін деген ниетпен осы істі қолға алып, ұйымдастырып жүрген
Дінмұхаммед сияқты әдебиет сүйер ұрпақтың да болғанына   қуанып,  кітап оқитын са-
налы жастардың көп болуына тек қана тілекшіміз. 

Кітапханашы Жаңыл Ескараеваның ұйымдастыруымен    кітапхана бұрышын ашу  іс-
шарасына  бір топ кітапханашыларымен бірге  ауданымыздың орталықтандырылған кі-
тапханалар жүйесінің басшысының міндетін атқарушы Раушан Серғалиқызы
Қожамберлина мен библиография бөлімінің меңгерушісі Ақбөпе Кәртәйқызы қатысып,
ашылу лентасын қиып, ізгі тілектерін білдірді. Ашылу салтанатына келе алмаса да, жа-
зушы, ауылымыздың мақтанышы, осы сөредегі біраз шетел әдебиетін қазақ тіліне аударған
авторы Кенжебай   Ахметов пен Қасым   кітап кітапханалар жүйесін құрушы Ерлан
Әшімде онлайн құттықтау сөздерін жеткізді. Ауыл ақыны, әдебиет жанашыры Болат Аса-
нов мырза мен зейнеткер Рахат Сағынтайқызы  келіп қатысып, ақ баталарын арнап,
алғыстарын білдірді.

Ауылдағы үлгілі кітапханамызда ашылып жатқан Қасым  кітап кітапханасының бұрышы
"Балауса" би тобының мың бұралған әдемі биімен ашылса, мектебіміздің түлегі Дәуіт Бор-
сынбаев көңіл толқынымен күмбірлете күй шертті. Төлеуова Таңшолпан, Боранбай Інжу
секілді ауылымыздың әнші қыздары өздерінің әсем әндерімен кешіміздің көркін келтірді.
Сөресінде қазақтың кемеңгер ақын, жазушыларының үздік туындыларынан құралған
классикалық әдебиеттері мен қабырғасында олардың портреттері ілінген бұл бұрыш ендігі
кезде біздің оқырмандарымызды қызықтырып қана қоймай, кітап оқып, талқылап, қазақ
әдебиетінің жаршысы болатын ізгі бұрыш болары анық.

Сөз соңында кітапханамыздың меңгерушісі Ботагөз Бұлқайырқызы осы игі істің баста-
машысы болған Дінмұхаммедке ақжол тілеп, алдағы уақытта кітапханада оқырман клубын
ашып, қызықты іс-шаралар ұйымдастырып, ауыл жастарын ізгілік пен игілікке тартуға
тілек білдірді.  

Б.А.Бұлқайырова, 
Қараағаш  үлгілі кітапханасының кітапханашысы

Кітапхана- 
рухани қазына

 Хамит Жамановтың туғанына - 95  жыл 
Арқаның арда ұстазы

Бидайық аулының үлгілі кітапханасында Арқаның ардагері Жаманов Хамит Смайылұлы

жайлы «Арқаның арда ұстазы» атты танымдық сағат өткізілді. Оқу ағарту үздігі,
Сарыарқаға еңбегі сіңген қарт ұстаздың жүріп өткен жолдары, еткен еңбектері, қоғамда
жасаған қызметтері жайлы, жас жеткіншектерге, оқырмандарға қызықты да, танымдық
ақпараттар берілді.

Ақынның түрлі тақырыптарда жазылған өлеңдері, ағарту жолында жасаған еңбектері
яғни ел мен жер тарихына  жазылған  толғаныстары оқырмандарды ойландыра түскендей
болды.   Өлкемізден  шыққан белгілі адамдар жайлы танымдық сағаттар  кітапханада  жиі
өтіп тұрады.

Мақсатымыз, оқырмандар санасына өлкетану тарихын, онда өсіп - өнген танымал
тұлғалар жайлы кеңінен насихаттау, жасөспірімдерді патриоттық рухта тәрбиелеу.

А.Самаева,
Бидайық ауылдық үлгілі кітапханасының кітапханашысы

